
Olen Mohd Sabran Md Sam

sab@mediaprima.com.my

Institut Penyelidikan Per
hutanan Malaysia (FRIM)
mengambil inisiatif me

nubuhkan Galeri Buluh dan

Palma untuk dijadikan seba
gai sumber rujukan berman
faat kepada generasi akan
datang.

Terletak di FRIM, Kepong,
galeri baru itu memperin
cikan mengenai pelbagai
spesies buluh dan palma di
negara ini.
Didapati 13 daripada 70

spesies buluh mempunyai
nilai komersial, manakala
30 daripada 104 spesies rotan
mempunyai nilai sama.
Rotan dan buluh adalah

dua tumbuhan yang cepat
membesar di hutan hujan
Tropika, selain tumbuhan
palma lain seperti nibong,
bayas dan kelapa.
Menyedari kepentingan

sumber ini juga sebuah Jawa
tankuasa untuk Menyelaras
Penyelidikan Buluh dan Ro
tan ditubuhkan pada akhir
80an.

Setakat ini, FRIM men
jalankan lebih 59 program
latihan membabitkan 1,500
usahawan Bumiputera dan

Orang Asli, antaranya projek
R&D menghasilkan perabot
melalui laminasi veneer dari

buluh betong.
Kini, buluh dan palma

digunakan secara komer
sial untuk menghasilkan
pelbagai barangan seperti
kayu penyepit (chopstick).
pencungkil gigi, tirai, hasil
kraftangan, perabot, keru
si meja, panel pintu, parquet
dan pelbagai produk bernilai
tambah.

Majlis perasmian gale
ri baru itu disempurnakan,
Menteri Sumber Asli dan
Alam Sekitar Datuk Seri G
Palanivel.

Hadir sama sempena
Iawatan korporat ke FRIM itu
adalah Ketua Pengarah FRIM
Datuk Dr Abd Latif Mohmod.

Sempena Iawatan itu,
FRIM juga mempromosikan
pelbagai bahan penyelidikan,
antaranya buluh madu, be
tong, buluh pagar, galah dan
siam sesuai untuk makanan
panda bernama Fu Wa (jan
tan) dan Feng Yi (betina).
Dr Abdul Latif berkata,

penyelidikan terhadap buluh
dilaksanakan FRIM beriku

tan la menjadi pengganti ke
pada kayu.
"Didapati ramai pendu

duk negara ini tidak berminat
dengan pokok buluh kerana
mereka mempunyai pili
han lain seperti kayu, kelapa
sawit dan getah," katanya.

Katanya, banyak program
penyelidikan dilakukan ter
hadap buluh, antaranya satu
kaki persegi buluh menahan
beban sehingga 220 paun, se
lain tidak mudah patah.

"Itu menunjukkan buluh
adalah bahan terbaik, pro
ses tuaian singkat sehingga
tiga tahun, tidak mempunyai
sebarang isu berkaitan alam
sekitar dan mesra alam," ka
tanya.

Buluh di negara ini lebih
kukuh berbanding China.

Sebab itu satu hektar bu
luh di Malaysia tidak sama
dengan sehektar buluh di ta
nam di China.

Mengenai perlindungan
terhadap panda, Dr Abd La
tif berkata, 35.6 hektar buluh
di tanam di beberapa lokasi
untuk membekalkan sumber

makanan kepada haiwan itu.
"Sebelum ini kami sudah

menghantar sampel beberapa
buluh ini untuk melihat ke

sesuaiannya kepada panda di
China.

"Hasilnya didapati lima
daripada 11 buluh yang sesuai
dimakan di negara ini boleh
dimakan oleh haiwan itu,"
katanya.
Sehubungan itu katanya,

FRIM mengambil langkah
memastikan dapat membe
kalkan buluh untuk kedua
dua panda itu.
Untuk memudahkan

sumber segar diperoleh, spe
sies buluh itu ditanam atau

tumbuh secara semula jadi
di Paya Indah Wetland, Lan
chang, Rembau dan Bagan
Datuk, Perak.
"Memandangkan zoo

yang menempatkan pasan
gan ini terletak di Ampang,
maka stok buluh untuk pan
da makan perlu dihantar
pada kadar segera.

"Dianggarkan setiap ekor
panda makan 20 hingga 30
kilogram sehari dan jumlah
buluh yang ditanam men
cukupi untuk tempoh 12 ta
hun," katanya.

